
Vüsalə Həsənova, Bakı 
sakini: – Sevincimin həddi-hüdudu 
yoxdur. Mən qazi qızı olaraq daim 
ordumuza güvənmiş, onunla fəxr 
etmişəm. Bu illər ərzində cənab 
Prezidentimizə inanıb, onun 
siyasətini dəstəkləmişik. Məhz onun 
komandanlığı ilə istər döyüş, istərsə 
də diplomatiya sahəsində apardığı 
gərgin mübarizə öz nəticəsini verdi. 
Azərbaycan haqqı olan qələbəni 
qazanaraq, torpaqlarını azad etdi, 

işğalçını diz çökdürdü. Neçə-neçə 
igid oğlanlarımız bu qələbəni 
qazanmaq üçün sinələrini sipər 
etdilər, son damla qanlarına qədər 
döyüşdülər. Təki Vətən işğaldan 
azad olsun. Şuşamızın azad edilməsi 
və bu xoş xəbərin Prezident İlham 
Əliyev tərəfindən elan edilməsi isə 
Bayraq Günü ərəfəsində və bayram 
günü Ermənistanın kapitulyasiyası 
xalqımıza ən xoş müjdəli xəbərlər 
oldu.  Neçə-neçə ailənin vətən 

həsrətinə son qoyulacaq. Onlar artıq 
öz doğma yurdlarına qovuşacaqlar. 
Fəxr edirəm ki, azərbaycanlıyam. 
Xalqımla, ölkəmlə, Prezidentimlə 
qürur duyuram. Xalqıma xoş günlər, 
qələbə sevinci yaraşır.

Fuad Əsgərov, ictimai fəal: – Bu 
gün Azərbaycan xalqının ən qürurlu 
günlərindən biridir. Rəşadətli ordumuz 
uzun illərdən sonra tarixi zəfər çaldı 
və işğal altında qalmış torpaqlarımızı 
azad etdi. Tarixi zəfərdən sonra “ mən 
azərbaycanlıyam” demək, şəxsən 
məni daha da qürurlandırır. Dağlıq 
Qarabağın və ətraf rayonlarının işğal 
altında olması indiyə kimi, beynəlxalq  
tədbirlərdə daim müzakirə edilir, 
hətta gərgin mübahisələrə də səbəb 
olurdu. Allaha şükürlər olsun ki, 
ordumuz öz qələbəsi ilə bizə bu 
sevinci yaşatdı. Otuz illik həsrətdən 
sonra  biz artıq ərazi bütövlüyümüzə 
qovuşuruq. Qalib millətin övladları 
olaraq sevincliyik. Ali Baş Komandan 
İlham Əliyev başda olmaqla  dünya 
azərbaycanlılarını təbrik edir, 
dövlətimizə bundan sonra firavan 
həyat və nailiyyətlər arzu edirəm.

Çingiz Əliyev, tələbə: – Ordu-
muzun qazandığı zəfər hamı kimi, 
biz gəncləri də sevindirir. Otuz ildən 
çox idi ki, torpaqlarımız işğal altında 
idi. Qarabağımızın azad edilməsi, 
ölkəmizin ərazi bütövlüyünün bərpası 
bizim üçün milli qeyrət məsələsi idi. 
Bu günlər ərzində döyüş meydanında 
rəşadətli ordumuzun qazandığı 
uğurları həyəcanla izləyirdim. 
Azad edilmiş rayonlarımızda 
üçrəngli bayrağımız dalğalandıqca, 
fərəhlənirəm, həm də kövrəlirəm. Çox 
sevincliyəm ki, mən və yaşıdlarım 
bu tarixi günlərə şahid olduq. Mən 
və dostlarım bu günlər ərzində 
informasiya sahəsində fəal olduq, 
Qarabağ həqiqətlərini müxtəlif dillərdə 
sosial media vasitəsilə dünyaya 
yaydıq, informasiya meydanında 
öz töhfəmizi verdik, ordumuzun 
uğurlarını işıqlandırmaqdan qürur 
duyduq. Ümid edir və inanıram ki, 
bundan sonra ölkəmizi Qarabağlı xoş 
günlər, tərəqqi və inkişaf gözləyir. 

Əfsanə BAYRAMQIZI,  
“Xalq qəzeti”

Bakı sakinlərinin Qələbə sevinci 

Rəşadətli Azərbaycan Ordusunun  milli-mədəni irsimizin 
beşiklərindən olan Şuşa şəhərini azad etməsi və 
işğalçı ölkə Ermənistanın kapitulyasiyası ölkəmizin 

hər yerində olduğu kimi,  Bakıda da böyük şadyanalıqla qeyd 
edildi. Uşaqlı-böyüklü, cavanlı-qocalı  hər kəs əlində üçrəngli 
bayraqlarla hərbi vətənpərvərlik mahnılarının sədaları altında 
öz sevinclərini bölüşürdülər. Küçə boyu Azərbaycan və 
Türkiyə bayraqları ilə bəzədilmiş avtomobillərin siqnal səsləri, 
şəhərdəki izdiham, musiqi sədaları Bakıda bir ayrı ab-hava 
yaradırdı. Qələbə sevincini qeyd edən şəhər sakinlərinin bir 
neçəsinin təəssüratını öyrəndik. 

Hikmət Hacıyev: Fransa mandatına uyğun 
olaraq neytral tərəf kimi çıxış etməli olduğu 
halda, açıq-aşkar ermənipərəst siyasət yürüdür

 � Fransanın rəsmi şəxsləri tərəfindən ATƏT-in 
Minsk qrupunun həmsədri kimi Fransanın mandatına 
zidd olaraq birtərəfli, qərəzli və qeyri-obyektiv bəyanatlar 
səsləndirilməkdədir. Mandatına uyğun olaraq, Fransa neytral 
tərəf kimi çıxış etməli olduğu halda, açıq-aşkar ermənipərəst 
siyasət yürüdür və tamamilə əsassız şəkildə Azərbaycana qarşı 
ittihamlar irəli sürür.

AZƏRTAC xəbər verir ki, bunu 
KİV-ə açıqlamasında Prezidentin 
köməkçisi-Prezident Administra-
siyasının xarici siyasət məsələləri 
şöbəsinin müdiri Hikmət Hacıyev 
bildirib. Prezidentin köməkçisi 
deyib: “Azərbaycan və Rusiya 
prezidentləri və Ermənistanın baş 
nazirinin birgə bəyanatının qəbul 
edilməsində Fransanın hər han-
sı rolu olmayıb. Yəqin ki, Fransa 
Rusiyanın bu məsələdə rolundan 
qısqanclıq keçirir.

Ermənistan baş nazirinin bu 
sənədi imzalaması artıq hər şeyi 
deyir. İndi Fransa ermənilərdən 
daha çox, erməni olmağa cəhd 
göstərir. ATƏT-in Minsk qrupunun 
həmsədrləri adından danışmaq 
üçün Fransanın səlahiyyəti yoxdur.

ATƏT-in Minsk qrupunun 
həmsədri kimi Fransa Ermənistanın 
Azərbaycana qarşı davam edən 

işğalının aradan qaldırılması və 
BMT Təhlükəsizlik Şurasının 
qətnamələrinin həyata keçirilməsi 
üçün heç bir addım atmadığı halda, 
indi birtərəfli qaydada canfəşanlıq 
nümayiş etdirir. Görəsən, bu 30 
il ərzində Fransanı nə zamansa 
azərbaycanlı məcburi köçkünlərin 
öz torpaqlarına qayıtmaması nara-
hat edibmi? Amma bunun əksinə 
olaraq, Azərbaycan ərazilərinin iş-
ğaldan azad edilməsi və beynəlxalq 
hüququn aliliyinin təmin olunması 
Fransanı narahat etməkdə davam 
edir.

Yekunda Fransanın rəsmi 
qurumlarına onu da xatırlatmaq 
istərdim ki, Azərbaycanın tarixi 
şəhəri olan və Azərbaycan xalqının 
qəlbində xüsusi yeri olan və işğal-
dan azad edilmiş Şuşa şəhərinin 
adı “Şuşi” deyil, Şuşadır”. 

 “Amnesty International”ın Şərqi Avropa 
və Mərkəzi Asiya Regional İdarəsinin  

direktoru Azərbaycanın Baş prokuroruna 
rəsmi məktub ünvanlayıb

Bu il noyabrın 
5-də insan hüquqları 
sahəsində dünyanın apa-
rıcı təşkilatlarından olan 
“Amnesty International”ın 
Şərqi Avropa və Mərkəzi 
Asiya Regional İdarəsinin 
direktoru xanım Marie 
Struthers Azərbaycan 
Respublikasının Baş pro-
kuroruna rəsmi məktub 
ünvanlayıb.

Baş Prokurorluğun 
mətbuat xidmətindən 
verilən məlumata görə, 
Marie Struthers Baş prokuror 
Kamran Əliyevin “Amnesty 
İnternational”ın “Ermənistan/
Azərbaycan: Mülki əhali 
qadağan edilmiş kaset 
bombalarının istifadəsindən 
qorunmalıdır” hesabatında 
Ermənistan silahlı qüvvələri 
tərəfindən törədilmiş cinayət 
hadisələrinin tam əks olun-
maması ilə bağlı 2020-ci il 5 
oktyabr tarixli məktubunda 
ifadə etdiyi narahatlığa və 
təşkilatın fəaliyyətini ya-
xından izlədiyinə görə öz 
təşəkkürünü bildirib. 

Eyni zamanda, “Am-
nesty International” təşkilatı 
tərəfindən, həqiqətən də, 
Gəncə şəhər sakinlərinə 
qarşı ballistik raketlərdən 
və raket artilleriya yaylım 
atəş sistemlərindən, Bərdə 
rayonunun isə “claster” (ka-
set) bombalarından istifadə 
edilməklə müxtəlif tarixlərdə 
atəşə tutulması faktlarının da 
qeydə alınması məktubda 
göstərilib.

Xanım Marie Struthers 
vurğulayıb ki, “Amnesty Inter-
national” silahlı münaqişənin 
qərəzsiz izlənməsini təmin 
etmək üçün hər cür səy 
göstərərək iştirak edən bütün 
tərəfləri beynəlxalq humani-
tar hüquqa tam riayət etməyə 
və mülki insanları qorumağa 
çağırır.

Bu noyabrın 9-da Baş 
prokuror “Amnesty Internati-
onal” təşkilatına növbəti dəfə 
məktub ünvanlayaraq Dağlıq 
Qarabağ münaqişəsi ilə 
əlaqədar 2020-ci il oktyabrın 

5-dən sonra qeydə alınmış 
cinayət faktlarını xanım 
Marie Struthersin diqqətinə 
çatdırıb. Belə ki, Baş pro-
kuror Ermənistanın hərbi 
siyasi rəhbərliyi və diasporu 
tərəfindən xarici ölkələrin 
vətəndaşları olan erməni 
əsilli, özlərini “könüllülər” 
adlandıran muzdluların 
Azərbaycan Respublika-
sının ərazisində döyüş 
əməliyyatlarında iştirak 
etmələri üçün dəvət edilməsi 
və maliyyələşdirməsinin 
müəyyən edilməsi, həmin 
faktlarla bağlı Baş Proku-
rorluğun İstintaq İdarəsində 
Cinayət Məcəlləsinin mü-
vafiq maddələri ilə cinayət 
işlərinin başlanılması barədə 
məlumatlandırmaqla, həmin 
muzdluların adlı siyahı-
sını məktuba əlavə edib. 
Həmçinin diqqətə çatdı-
rılıb ki, hazırkı vaxtadək 
“Skad” və “Smerç” raket 
qurğularından yalnız döyüş 
meydanında deyil, eləcə də 
mülki şəxslərə qarşı istifadə 
edilib, həmin faktlar “Human 
Rights Watch” və “Amnesty 
İnternational” təşkilatları 
tərəfindən də qeydə alınmaq-
la “qəddar və ağılasığmaz” 
kimi qiymətləndirilib. Belə ki, 
“Skad” raket qurğusundan 
Azərbaycanın ikinci böyük 
şəhəri, yarım milyon əhalisi 
olan və münaqişə zonasın-
dan 100 kilometrdən artıq 
məsafədə yerləşən Gəncə 
şəhəri gecə vaxtı oktyabrın 
5-də, 8-də, 11-də və 17-də 
atəşə tutulub və nəticədə 26 
nəfər mülki şəxs həlak olub, 
143 nəfər isə yaralanıb.

Oktyabrın 27-də və 
28-də Ermənistan silahlı 
qüvvələri tərəfindən “Smerç” 
tipli ballistik raket qurğuların-
dan münaqişə zonasından 
kənarda yerləşən və 30 min 
əhalisi olan Bərdə şəhərinin 
atəşə tutulması nəticəsində 
ümumilikdə 26 nəfər şəxsin 
həlak olması, aralarında Qızıl 
Aypara Cəmiyyətinin kö-
nüllüsü də daxil olmaqla 90 
nəfərin yaralanması barədə 
də xanım Marie Struthers 
məlumatlandırılıb.

Noyabrın 7-də 16 yaşlı 
Şahmalı Rəhimovun Bərdə 
rayonuna növbəti mərmi 
atılması nəticəsində həlak 
olması və bununla da həlak 
olan mülki şəxslərin sayının 
93 nəfərə çatması vurğula-
nıb.

Qeyd edilib ki, Ermə-
nistan həm döyüş meyda-
nında, həm də münaqişə zo-
nasından kənarda yerləşən 
Tərtər, Ağcabədi və Goran-
boy rayonlarını qadağan edil-
miş və son dərəcə təhlükəli 
olan fosfor bombalarından 5 
dəfə istifadə etməklə müxtəlif 
vaxtlarda atəşə tutub.

Xüsusilə vurğulanıb 
ki, Azərbaycan Ordusu 
tərəfindən heç bir vaxt mülki 
dinc əhali hədəfə alınmayıb.

Baş prokuror, həmin 
cinayət əməllərinə dair 
ətraflı foto və videoma-
terialları təqdim etməklə, 
göstərilən faktların “Amnesty 
International” təşkilatının 
gələcək bəyanat və hesa-
batlarında qeyd edilməsini 
xahiş edib.

Ceyhun Bayramov: Azərbaycanın ərazi 
bütövlüyü danışıqlar mövzusu ola bilməz

 � İsrailin “Hayom” qəzetində 
Azərbaycanın xarici işlər naziri 
Ceyhun Bayramovun müsahibəsini 
dərc edilib.

Bu bərədə Xarici İşlər Nazirliyinin Mətbuat 
xidməti idarəsindən bildiriblər. 

Müsahibədə nazir Ceyhun Bayramov 
Ermənistan-Azərbaycan münaqişəsi ilə bağlı 
ölkəmizin beynəlxalq hüquqa əsaslanan 
mövqeyi, Ermənistanın uzun illər davam 
edən işğalçı siyasəti və danışıqlar prosesində 
nümayiş etdirdiyi destruktiv mövqeyindən 
danışıb. Bildirib ki, artan cəzasızlıq hissi 
Ermənistanın danışıqlarda qeyri-konstruk-
tiv mövqe tutmağa və “yeni ərazilər üçün 
yeni müharibə” şüarı ilə ərazi iddialarını irəli 
sürməyə təşviq edib. Bu, hazırda qarşılaşdı-
ğımız vəziyyətə gətirib çıxarıb. Azərbaycan 
danışıqlara başlamağa hazırdır, lakin bunun 
üçün Ermənistan öz silahlı qüvvələrini işğal 
altındakı torpaqlardan çıxarması barədə 
öhdəlik götürməlidir. Güzəşt məsələsinə 
gəldikdə, Azərbaycanın ərazi bütövlüyü danı-
şıqlar mövzusu ola bilməz. 

Nazir Yaxın Şərqdə sülh prosesində 
inkişafın Azərbaycan tərəfindən diqqətlə 
izlənildiyini bildirib. Yaxın Şərqdə sülh 
və təhlükəsizliyin bərqərar olunmasına 
ölkəmizin həmişə dəstək göstərdiyini, 
“İbrahim razılaşmaları”nın bütün bölgənin 
inkişafına və rifahına töhfə verəcəyinə 
inandığını qeyd edən nazir, həmçinin 
ikitərəfli münasibətlərdən danışıb, ölkələrimiz 

arasında bir çox sahələrdə, xüsusilə 
kənd təsərrüfatı və turizm sahələrində 
əməkdaşlığın geniş perspektivlərinin oldu-
ğunu vurğulayıb. Deyib ki, turizm daha geniş 
əməkdaşlıq üçün perspektivli sahədir. İsrail 
ilə Azərbaycan arasında birbaşa uçuşlar və 
qarşılıqlı viza prosedurunun asanlaşdırılması 
turizmin hər iki istiqamətdə inkişafını təşviq 
edir. 

Yəhudilərlə azərbaycanlılar arasın-
da münasibətlərə toxunan xarici işlər 
naziri Ceyhun Bayramov deyib ki, bu 
əlaqələr həmişə çox yaxşı olub. Yəhudilər 
Azərbaycanda əsrlər boyu yaşayırlar. Bu 
müddət ərzində yəhudilər və azərbaycanlılar 
sülh və dostluq şəraitində birgə yaşayır-
dılar. Belə gözəl ənənənin davamlığı ilə 
fəxr edirik. Bu icmanın ölkəmizin inkişafına 
töhfəsini yüksək qiymətləndiririk. İcma, eyni 
zamanda, Azərbaycan ilə İsrail arasındakı 
münasibətlərin inkişafında da rol oynayır. Azərbaycan və Türkiyə Müdafiə 

nazirlərinin görüşü keçirilib
 � Noyabrın 10-da Müdafiə Nazirliyinin Mərkəzi 

Komanda Məntəqəsində Azərbaycan Respublikasının 
müdafiə naziri general-polkovnik Zakir Həsənov ilə 
Türkiyə Respublikasının milli müdafiə naziri Hulusi Akar 
arasında görüş keçirilib.

Müdafiə Nazirliyinin mətbuat 
xidmətindən bildiriblər ki, görüşdə 
Azərbaycan-Türkiyə ikitərəfli hərbi 

əməkdaşlıq məsələləri müzakirə 
olunub.

Ukrayna Qarabağda atəşkəsi alqışlayır və 
Azərbaycanın ərazi bütövlüyünü dəstəkləyir

Ukrayna Dağlıq Qarabağ münaqişəsi 
zonasında Azərbaycan ilə Ermənistan 
arasında atəşkəs barədə razılaşma əldə 
edilməsini alqışlayır və Azərbaycanın 
ərazi bütövlüyünü dəstəklədiyini bildirir.

AZƏRTAC xəbər verir ki, bu fikirlər 
 Ukrayna Xarici İşlər Nazirliyinin bəyanatında 
əks olunub.

Ukrayna XİN-də qeyd ediblər ki, 
atəşkəsdən sonra növbəti addım region-
da sabitliyin və həyat fəaliyyətinin bərpası 
olmalıdır. Münaqişənin tam nizamlanmasına 
nail olmaq üçün beynəlxalq səylər davam 
etdirilməlidir.

Nazirlikdə bildiriblər: “Ukrayna 
Azərbaycan Respublikasının beynəlxalq 
aləmdə tanınmış sərhədləri daxilində 
ərazi bütövlüyünü daim və qeyd-şərtsiz 
dəstəkləyir”


